
176. Shin fa, da azabarMu suke
néman gaggawa?’

177. To, idan ta sauka ga farfa-
Jiyarsu, to, sdfiyar wadanda ake yi
wa gargadi ta munana,

178. Kuma ka jiva daga barinsu
har a wani lokaci.

179. Kanuna (musu gaskiya), da
haka zd su dinga gani.

180. Tsarki ya tabbata ga
Ubangijinka, Ubangijin rinjaye,
daga barin abin da suke siffantawa.

181. Kuma aminci ya tabbata ga
Manzanni.

/82. Kuma godiya ta tabbata ga
Allah Ubangijin halittu.

Tana karantar da hanyar mulkin Musulunci da yadda ake
guddnar da sharr'a da ddalci, da gargadi ga bin wata hanya.

Da sunan Allah, Mai rahama, Mai jin kai.

1. S, Ina rantsuwa da AlKur’ani
mai hukunce-hukunce.

2. A’a, wadanda suka kafirta
sund cikin girman kai (ga riKon
al’ddunsu) da sabani (tsakanin
junansu).

3. Da yawa Muka halakar da
wani Karni, a gabaninsu, suka yi
kira (néman céto), babu lokacin
kubucéwa.

4. Kuma suka yi mamaki domin
Mai gargadi, daga cikinsu, ya je
musu. Kuma kafirai sukace, “Wan-
nan mai sihiri ne, maKaryaci.

**Shin, ya sanya gumaka duka
su zama abin bautawa guda? Lalle
wannan, haKika, abu ne mai ban
mamaki!”

6. Shugabanni daga cikinsu,
suka tafi (suka ce), “Ku y1 tafi-
yarku, ku yi hakuri a kan abu-
buwan bautawarku. Lalle wannan,
hakiKa, wani abu ne ake nufi!

7. “Ba mu taba ji ba, game da
wannan, a cikin addinin Karshe.
Wannan bai zama ba face Kiren
Karya.

8. ““Shin, an saukar da AlKur’ani
ne a kansa, a tsakaninmu (mu kuma
ba mu gani ba)?" A’a, su dai suna
cikin shakka daga hukunciNa. A’a,
ba su 1da dandanar azaba ba.

9. Ko kuma a wurinsu ne ake
ajiye taskokin rahamar Ubangi-
jinka, Mabuwayi, Mai yawan
kyauta?

10. K6 kuma st ne da mallakar
sammai da Kasid da abin da ke a
tsakaninsu? To, sai su hau a cikin
sammai (domin su hana saukar Al-
Kur’ani ga Muhammadu).

/1. Rundunoni ne abin da ke
can, rusassu, na Kungiyoyinsu.

/2. Mutanen Nihu sun Karyata,

a gabininsu, da Adawa da Fir'auna
mai turakun (da suka kafe mul-
kinsa).

13. Da Samuddwa da mutdnen
Liudu da ma'abuta Kunci,''’ wa-
dancan ne Kungiyoyin.

/4. Babu kowa a cikinsu face ya
Karyata Manzanni, saboda haka
azabdTa ta wajaba.

15. Kuma wadannan,'® ba su
jiran kome face tsawd guda, wadda
bad ta da hani.

I6. Kuma suka ce, "“Ya Ubangi-
jimmu! Ka gaggauta mana da
rabonmu, a gabanin ranar
bincike.” ¥

/7. Ka yi haKuri bisa ga abin da
suke fada (na izgili), kuma ka am-
baci biwanMu Dawuda, ma’abiicin
Karfin ibada. Lalle, shi, mai mayar
da al’amari ga Allah ne.

18. Lalle Mu, Mun hore duwit-
su tdre da shi, sund yin tasbihi
maraice da fitowar rana.

19. Da tsuntsdye wadanda ake
tattarawa, kowannensu mai koma-
wa ne a gare shi.

20. Kuma Muka Karfafa mul-
kinsa, kuma Muka ba shi hikima
da rarrabéwar magana.

(1) Mutanen Kunci, si ne mutanen Annabi Shu'aibu. A cikin Sham suke.
(2) Watau mutianen Annabi Muhammadu: Kuraishawa da waninsu har ya zuwa

Tashin Kiyima.

{3) Wannan ita ce maganar dukan kafirai na kowane zamani, masu néman rabon
ditniya kawai, ba su yarda da Tashin Kiyama ba, balle simun sakamako a cikinsa.

(4) Hikima, ita ce Annabci, rarrabe magana, shi ne sanin hanyar yin shari’a, da
rarrabe mai Kira daga wanda aka yi Kira. da néman shaidu daga mai Kira da néman

rantsuwa ga mail musu.

21. Kuma shin, labarin masu hu-
suma ya zo maka, a lokacin da suka
haura garun masallaci?

22. A lokacin da suka shiga ga
Dawada, sai ya firrgita daga gare
su. Suka ce, “Kada ka ji tsoro, masu
husuma biyu ne; sashenmu ya za-
lunci sashe. Saboda haka, ka yi
hukunci a tsakaninmu da gaskiya.
Kada ka Kétare haddi, kuma ka
shirvar da mu zuwa ga tsakar
hanya.”

23. “Lalle, wannan dan’uwana
ne, yana da tunkiya casa’in da tara,
kuma ina da tunkiya guda, sai ya ce,
'Ka lamunce mini ita.” Kuma ya
buwaye ni ga magana.”

24. (Dawuda) ya ce, “Lalle, ha-
Kika ya zilunce" ka game da tam-
bayar tunkiyarka zuwa ga tuma-
kinsa. Kuma lalle ne masu yawa
daga abokan tarayya, haKiKa, sis-
hensu na zambatar sashe, face wa-
danda suka yi Imani, kuma suka
aikata ayyukan Kwarai.” Kuma su
kadan ne Kwarai. Kuma Dawida ya
tabbata céwa Mun fitine shi ne,
sabdda haka, ya némi Ubangijinsa
gafara, kuma ya fadi yana mai suj-
ada, kuma ya mayar da al’amari ga
Allah.

25. Saboda haka Muka gifarta
masa wancan, kuma lalle yana da

(1) Dawida va yi hukunci da zalunci ga wanda va yi Kara, saboda abin da ya rufe shi
na Kin zaluntar mai rauni wanda Allah Ya hana, Nauyin wani laifi ya rufe shi daga tuniwa
da wani [aifi, watau yin hukunci tun binciken sharn’a bai cika ba, sabdda 1va maganar wani
abokin Kdra. Wannan shi ne fitinar da ta same shi kawai kuma a kanta ya yi nadama, kuma
a kanta ne Allah Ya yi masa gargadin kada ya bi son rai mai sanya hushi ko yarda ga abin
da bai cancanci haka ba. Yarda da wata Kissar méitar Urniva wadda Yahtdawa ke sanydawa,
a nan, kafirci ne ga Musulmi, domin ta kore ismar Annabawa, kuma ba ta dace da lafazin

AlEur’dani ba.

da kyaun makoma.

26. Ya Dawada! Lalle Ma, Mun
sanya ka Halifa a cikin Kasa. To, ka
yi hukunci tsakanin mutane da gas-
kiya, kuma kada ka biye wa son
zuciyar, har ya batar da kai daga
hanyar Allah. Lalle wadanda ke
Bacéwa daga hanyar Allah, suna da
wata azaba mai tsanani domin abin
da suka manta, a rdnar hisabi.

Kuma ba Mu halitta sama da
Kasa da abin da ke a tsakdninsu ba a
kan Karya. Wannan shi ne zaton
wadanda suka kifirta. To, bone ya
tabbata ga wadanda suka kafirta
daga wuta.

28. K6 za Mu sanya wadanda
suka yi mmani, kuma suka aikata
ayyukan Kwarai kamar wadanda
suke mdsu bBarna ne a cikin Kasa?
Ko kuma za Mu sanya masu bin
Allah da taKawa kamar fajirai
makarkata?

29. (Wannan) Littafi ne, Mun
saukar da shi zuwa gare ka, yana
mai albarka, domin su lura da ayo-
yinsa, kuma don masu hankali su
rika yin tunani.

30. Kuma Muka bai wa Dawuda
Sulaimin. Madalla da bawanMu,
shi. Lalle shi (Sulaiman) mai mayar
da al’amari ne ga Allah.

31. A lokacin da aka gitta masa
dawiaki masu asali,’’’ a lokacin
maraice.

(1) Shine doki mai tsayuwa a kan Kafifu uku. Wannan yana niina asalinsa mai kyau

ne.

32. Sai ya ce, “Lalle ni, na fifita e '_w,u,’r-li‘n_,.-.- \_,.\_a»-nd* &

son dukiya daga tunawar Ubangi- v
jina, har (rana) ta faku da shamaki! @‘-—.-‘H@Q*L?'--’_)_?’
“Ku mayar da su a gare ni. & AE A Ed_,JU L}ol_’&jaj

Sai ya shiga yankansu'! da takobi
ga Kwabrukansu da wuyoyinsu,

34. Kuma lalle, hakika, Mun fiti-
ni‘?’ Sulaiman kuma Muka jéfa
wani jikin mutum a kan karagarsa.
Sa’an nan ya mayar da al’amari
zuwa garc Mu,

35. Ya ce, “Ya Ubangijina! Ka
gafarta mini, kuma Ka ba ni mulki
wanda ba ya kamata da kowa daga
bayana.‘® Lalle Kai, Kai ne Mai
yawan kyauta.

36. Saboda haka Muka hore
masa iska“’ tana gudu da umurnin-
sa, tana tashi da sauKi, inda ya nufa.

37. Da shaidanu, dukan mai
gini, da mai nutsa (a cikin koguna.)

38. Wadansu, daddaure a cikin
maruruwa.

(1) Sulaimdna ya yanka dawikin, domin kallonsu ya hana shi salla. wadda take
farlu ainin ce a gare shi, amma tattalin kdyan yaKki farlu kifiya ce. And gabdtar da farlu
ainin a kan farlu kifiya. Wannan kuma ya nina céwa ana cin daki idan wani dalili bai hana

ba. Dibi Sira ta 16, aya ta8.

(2) Wata rana Sulaiman ya yi tundnin ya sidu da matansa dari uku, domin su yi
cikunna, su haifi diya masu taimakonsa jihadi fi sabilillahi, amma ya manta, bai ce in Allah
Yd so ba. Sai ya sddu da su, ba su yi cikin ba, sai guda daya daga cikinsu, kuma ta haife shi
babu rai. Ma'anar Kissar, ita ce ko aikin Allah, sai mutum ya mayar da yinsa ga mashr ar

Allah, sa’an nan zai ci nasara a kansa.

{3) Ya yi wannan addu’a domin kada wani va y1 alfahari da sarauta a bayansa, va
halaka kuma ya halakar da wani. Sarauta ita ce asalin girman kai da alfahari. Ba ka ganin
wanda ya shiga wa Sarki, domin ya gaishe shi, idan ya fito daga gare shi, sai ya dora yin
tdkama domin abin da zuciyarsa ta débo daga girman kan Sarkin da alfaharinsa?

(4) An hore masa iska matsayin dawikin da va yanke domin Allah. An hore masa
aljannu domin niyyarsa ta simun diyva masu jithadi domm Allah.

39. Wannan kyautarMu ce. Sai
ka yi1 kyauta ga wanda kake so, ko
kuma ka riKe, babu wani bincike.

40. Kuma lalle, hakika yana da
kusantar daraja a wurinMu, da
kyaun makoma.

41. Kuma ka ambaci bawanMu
Ayyuba, ' a lokacin da ya kirayi
Ubangijinsa, ya ce, “‘Lalle ni, Shai-
dan ya shidfe ni1 da wahala da kuma
wata azaba.”

42. Ka shura da Kafarka. Wan-
nan abin wanka ne mai sanyi da
abin sha.

43. Kuma Muka ba shi iyalansa
da kwatankwacinsu tdre da su, sa-
béda rahama daga gare Mu, da
tundtarwa ga masu hankali.

44. Kuma ka nKi wata Kulla da
hannunka, ka yi duka da ita, kuma
kada ka karya rantsuwarka. Lalle
Mi, Mun sime shi mai haKuri.
Madalla da bawa, shi. Lalle shi mai
mayar da al’amari ga Allah ne.

45. Kuma ka ambaci bayinMu:
Ibrahim da Is’haka da Ya’'aKiba,
ma’abuta Karfin (daukar umur-
ninMu) da basira.

46. Lalle M1, Mun kébance su
game da wata tsattsarkar aba:
Hukunce-hukuncen gidan duniya
(mai tundtar da su Lahira).

47. Kuma lalle su a wurinMu,

tabbas,suna daga zababbu, mafifita.

(1) Wannan Kissa tand nina haKuri ga ri€on iyili, mulkin Kasd da mulkin gida duka
daidai suke, sai vadda Allah Ya yi umurni a y1 su. Haka mallakar rai, idan mutum bai bi
umurnin Allah ba a cikinsu. sai su buwaye shi tsaréwa, kamar yadda mulkin Kasa ke

buwdya a riKe shi tdre da kafirci da zdlunc.

48. Kuma ka ambaci Isma‘ila da
Illyds da Zulkifli, kuma dukansu
suna daga zabaBbu.

49. Wannan tunatarwa ce, kuma
lalle masu bin Allah da taKawa,
sund da kyakkyawar makoma.

50. Gidajen Aljannar zama, al-
hali kuwa tana abar buide wa Kofofi
saboda su.

51. Suna gingincire a cikinsu,
suna kira a cikinsu, ga ‘ya'yan 1ita-
cen marmari masu yawa, da abin
sha.

52. Kuma a wurinsu akwai ma-
tan aure masu gajarta ganinsu ga
mazansu, tsarar jina.

53. Wannan shi ne abin da ake yi
muku wa'adi ga ranar hisabi.

54. Lalle wannan, hakika, arzut-
tarwarMu ce, ba ta Karéwa.

55. Wannan shi ne, kuma lalle
makangara, hakikKa, sund da mafi
sharrin makoma.

56. Jahannama, suna shigarta.
To, shimfidar ta munana, ita.

57. Wannanshine! To, sudanda-
né shi: ruwan zafi ne da rubabben
jini.

58. Da wani daga siffarsa nau’i-
nau'l.

59. Wannan wani yanki ne mai
kiitsawa tare da ku, babu mariba a
gare su, lalle si, masu shiga wuta ne.

60. Suka ce, “A’a, ku ne bibu
maraba a gare ku, ki ne kuka gaba-
tar da shi a gare mu.” To, matab-
batar t4 munana (ita wutar).

61. Suka ce, *Ya Ubangijinmu!
Wanda ya gabdtar da wannan a
gare mu, to, Ka Kara masa azaba,
ninki, a cikin wuta.”

62. Kuma suka ce, “*“Mé ya same
mu, ba mu ganin wadansu mazije,
mun kasance muna Kidaya su daga
ashardarai?

63. “*Shin, mun riké su abin izgili
ne ko idanunmu sun karkata daga
gare su ne?”

64. Lalle wannan, hafiRa, gas-
kiya ne, husiimar mutanen wuta.

65. Ka ce, “Ni mai gargadi kawai
ne, kuma babu wani abin bautawa
sai Allah, Makadaici, Mai tilastawa.

66. ““Ubangijin sammai da Kasa
da abin da ke a tsakaninsu, Mabu-
wayl, Mai gafara.”

67. Ka ce, ““Shi (AlRur’ani) bab-
ban labari ne mai girma.

68. “*Ku, masu bijiréwa ne daga
gare shi!

69. “Wani ilmi bai kasance a
gare ni ba game da jama’a (ma-
1a’iku) mafi daukaka a lokacin da
suke yin hustma.

70. “*Ba a y1 mini wahayin kome
ba face céwa ni mai gargadi kawai
ne, mai bayyanawa.”

71. Alokacin da Ubangijinka Ya
ce wa mald’iku, “Lalle N1 Mai
halitta mutum ne daga laka.

72. “*Sa’an nan idan Na daidaita
shi, kuma Na hiira (wani abu) daga
RuhiNa a cikinsa, to, ku fadi kuna
masu sujada a gare shi.”

73. Sai mald’ikun suka yi sujada
dukansu, gaba daya.

74. Face Iblis, ya yi girman kai,
kuma ya kasance daga kafirai.

75. (Allah) Ya ce, "“Ya Ibilis!
Mé ya hana ka, ka yi sujada ga abin
da Na halitta da HannayeNa biyu?
Shin, ka y1 girman kai ne, ko kuwa
ka kasance daga madaukaka ne?”

76. Ya ce, “Ni, mafifici ne daga
gare shi: Ka halitta ni daga wuta,
kuma Ka halitta shi daga laka.”

77. Yace, “To, ka fita daga gare
ta, domin lalle kai la’ananne ne.

78. “Kuma lalle a kanka akwai
la’anaTa har zuwa rdanar saka-
mako.”

79. Ya ce, "“Ya Ubangijina! To,
Ka yi mini jinkiri zuwa ga ranar da
ake tdyar da su.”

80. Ya ce, “To, lalle kana daga
wadanda aka yi wa jinkiri,

&1. “"Zuwa ga yinin lokaci sana-
nne.”

82. Ya ce, “To, ind rantsuwa da
buwayarKa, lalle ind Batar da su
gaba daya.

&83. “Face bayinKa tsarkakakku
daga gare su.”

&84. (Allah) Ya ce, “To, (wannan
magana ita ce) gaskiya. Kuma gas-
kiya Nake fada.

85. “Lalle za Nicika Jahannama
daga gare ka, kuma daga wanda ya
bi ka daga gare su, gaba daya.”

86. Ka ce, “Bd ni tambayar ku
wata ijara, a kansa, kuma ba ni
daga masu KaKalen fadarsa.

87. “*Shi (AlRur’dn) bai zama ba
faice ambato ne ga dukan halitta.

8.
ban libdrinsa‘’
lokact.”

“Kuma lalle za ku san bab-
a bayan dan

Tand karantar da céwa sanin akwai Allah, da sanin Shi ne Ya
halitta kome, ba ya isa ga imani, sai an tsarkake ibada gare Shi.
Waitau tauhidin Rubtbiyya, bd ya isa sai da na Ulthiyya.

-
—
M

Da stinan Allah, Mai rahama, Mai jin Kai.

1. Saukar da Littafin daga Allah
ne, Mabuwiyi, Mai hikima.

2. Lalle Mu, Mun saukar da Lit-
tafi zuwa gare ka, da gaskiya. Sabo-
da haka, ka bauta wa Allah, kana
mai tsarkake addini a gare Shi.

3. To, addini tsarkakakke na Al-
lah ne, kuma wadanda suka riki

(1) Walau za ku san aikin da AlRur’ani zat y1 wa wadanda suka yi aiki da shi a bayan
dan lokaci, sd’ilin da zd su daukaka a idan dianiya, su zama wadatattu a bayan talauci,
kuma sardkuna a bayvan moranci. Wannan kuwa va auku inda suka mallake diniya a cikin

rabin Karni.



